3-4 კლასები, ინტერნეტ ოლიმპიადა

1. ლიზის სურს საახალწლო ზეიმისთვის თავისი ოცნების კაბა იყიდოს. მისი საოცნებო კაბა კი ასეთი უნდა იყოს: 

· მოკლე სახელოებით;

· სამზე მეტი ღილით;

· სახელოებზე ამოქარგული ვარსკვლავებით.
მან არჩევანი უნდა გააკეთოს ოთხი სხვადასხვა მაღაზიის მიერ შემოთავაზებულ კაბებს შორის, რომლებიც ქვემოთ, ნახაზზეა ნაჩვენები (კაბების თავზე მაღაზიების სახელებია დაწერილი).
[image: image1.emf]
ამ მაღაზიებიდან რომელში შეძლებს ლიზი თავისი ოცნების კაბის ყიდვას?

ა) A&A


ბ) B&B


გ) C&C


დ) D&D
2. ქვეყანა ბიტლანდიაში ფულის ერთეულს ბიტი ჰქვია და მხოლოდ 1 ბიტიანი, 2 ბიტიანი, 4 ბიტიანი, 8 ბიტიანი, 16 ბიტიანი და 32 ბიტიანი მონეტებია ხმარებაში. მონეტების რა უმცირესი რაოდენობით შეიძლება 50 ბიტიანი ნაყინის ყიდვა, თუ თანხა ზუსტად, ხურდის დაბრუნების გარეშე უნდა გადავიხადოთ?

ა) 2


ბ) 4


გ) 3


დ) 5
3. ანასტასიას და მარიამს მობილური ტელეფონები უყიდეს და, იმისათვის, რომ უფროსებს მათი წერილები ვერ წაეკითხათ, მაშინვე დაშიფრული სმს-ების გაგზავნა დაუწყეს ერთმანეთს. ისინი დაშიფრულ სიტყვებში ხმოვნებს (ა, ე, ი, ო, უ) უცვლელად ტოვებენ, ხოლო ყოველ თანხმოვანს კი ალფავიტში მისი მომდევნო თანხმოვნით ცვლიან. თუ თანხმოვანი „ჰ“ ასოა, მის მომდევნო თანხმოვნად „ბ“ ასო ითვლება.

ქვემოთ ჩამოთვლილთაგან რომელ ტექსტს მიიღებდა მარიამი ანასტასიასაგან, თუ ანასტასიამ მას ზემოთ აღწერილი წესით დაშიფრული ტექსტი „თუ შეიძლება დამირეკე“ გაუგზავნა? 

ა) კუ ჩეიწმეგა ეანისელე 
ბ) კუ ჩეიცნეგა ვანისელე 

გ) კუ ძეოწმედა ვამინელო 
დ) კუ ჩეიწმეგა ვანისელე 
4. სატვირთო მატარებლის ვაგონები ისეთი მიმდევრობითაა განლაგებული, როგორც ეს ნახ. 1-ზეა ნაჩვენები:

ნახ. 1

შავი ფერით ელმავალია გამოსახული, ხოლო ღია მწვანე ფერით კი - ვაგონები. ელმავალს შეუძლია იმოძრაოს  როგორს წინ, ასევე უკან და გადაადგილოს ნებისმიერი რაოდენობის ვაგონები. როგორც ნახაზიდან ჩანს, რკინიგზა ერთ ადგილზე ორად იყოფა და მატარებელს ორივე მათგანზე შეუძლია შესვლა და გამოსვლა. მატარებელზე ვაგონის მიერთებას ან მისგან ვაგონის ჩახსნას ერთი სარკინიგზო ოპერაცია ეწოდება.

მინიმუმ რამდენი სარკინიგზო ოპერაცია არის საჭირო იმისათვის, რომ ვაგონები ისეთი მიმდევრობით განლაგდეს, როგორც ეს ნახ. 2-ზეა ნაჩვენები? 

ნახ. 2

ა) 6


ბ) 8


გ) 12


დ) 10 

5. მარიამმა, სკოლიდან რომ ბრუნდებოდა, მისი ეზოს ჭიშკართან პატარა კატის კნუტი იპოვა. წვიმდა და სიცივისგან აბუზული კნუტი საცოდავად კნაოდა, ამიტომ მარიამმა მისი სახლში შეყვანა გადაწყვიტა. ასეც მოიქცა და სველი კნუტი ანთებულ ღუმელთან ახლოს დასვა, რის შემდეგაც მას ტკბილად ჩაეძინა. როცა დედა სახლში დაბრუნდა და ღუმელთან გასათბობად მივიდა, შემთხვევით მძინარე კნუტს კუდზე ფეხი დააბიჯა. კნუტმა საცოდავად დაიკნავლა და მარიამის დედას ფეხი მსუბუქად დაუკაწრა.
ეს ისტორია მოკლე აღნიშვნებით შეიძლება ასე აღვწეროთ (რისი შემოკლებაც არ ხერხდება, უბრალოდ გადავაგდებთ) :

· დაკაწრა (A, B): ნიშნავს, რომ „A-მ დაკაწრა B“
· ძილი (A): ნიშნავს, რომ „A-ს ჩაეძინა“
· წაყვანა (A, B): ნიშნავს, რომ „A-მ წაიყვანა B სახლში“
· მ: ნიშნავს „მარიამი“
· კ: ნიშნავს „კატა“
· დ: ნიშნავს, „დედა“
ქვემოთ ჩამოთვლილი მოკლე აღნიშვნების რომელი მიმდევრობა ემთხვევა ზემოთ აღწერილ ისტორიას? 

ა) წაყვანა (კ, მ);  ძილი (კ); დაკაწრა (დ, კ)

ბ) წაყვანა (კ);  ძილი (კ); დაკაწრა (კ, მ)

გ) ძილი (კ); წაყვანა (მ, კ);  დაკაწრა (მ, დ)
დ) წაყვანა (მ, კ);  ძილი (კ); დაკაწრა (კ, დ) 
6. ანასტასიას დაავალეს იატაკზე მიმოფანტული, სხვადასხვა სიგრძის ხის მრგვალი ჩხირები გარკვეული წესით დაელაგებინა დახრილ, ასევე ხის დაფაზე. ანასტასიას დაავიწყდა, როგორი წესით დაავალეს მათი დალაგება და  მან ჩხირები თავის მიერ მოფიქრებული წესით დაალაგა. ის ამ წესის მიხედვით ირჩევს ხის ჩხირს, ათავსებს მას დახრილი დაფის ზემოთა ნაპირზე, უშვებს ხელს და ჩხირი ჩაგორდება ქვემოთ. ის იმეორებს ამას მანამ, სანამ ყველა ჩხირი დაფაზე არ იქნება დალაგებული. მიღებული შედეგი შეგიძლიათ იხილოთ ნახაზზე ქვემოთ:

ქვემოთ ჩამოთვლილი წესებიდან რომელს იყენებდა ანასტასია ჩხირების ასარჩევად მათი დაფაზე დალაგების დროს? 

ა) აიღე ყველაზე გრძელი ჩხირი
ბ) აიღე ყველაზე მოკლე ჩხირი
გ) აიღე სიგრძით მეორე გრძელი ჩხირი. თუ მარტო ერთია დარჩენილი, აიღე ეს ჩხირი
დ) აიღე სიგრძით მეორე მოკლე ჩხირი. თუ მარტო ერთია დარჩენილი, აიღე ეს ჩხირი 

7. ცოტნემ და ლიზიმ გადაწყვიტეს ერთმანეთს დაშიფრული შეტყობინებები გაუგზავნონ, რათა მათი წაკითხვა სხვებმა ვერ შეძლონ. ისინი შეტყობინებების დასაშიფრად და გასაშიფრად ერთი და იგივე შიფრს იყენებენ და ეს შიფრია: CAB.
დაშიფვრის დროს ეს შიფრი გამოიყენება იმდენჯერ, რამდენჯერაც საჭიროა: CABCABCABCAB... შეტყობინებებს ისინი წერენ ჰარების (სიტყვებს შორის დაშორებების) გარეშე. ცოტნეს სურს ანასტასიას მისწეროს შეტყობინება:  WHENDOWEMEET. მას დაშიფვრის შემდეგ ექნება სახე: ZIGQEQZFOHFV. რადგანაც ასო C ინგლისურ ალფავიტში მესამე ასოა, ამიტომ საწყისი შეტყობინების პირველი ასო (W) იცვლება ალფავიტში მის შემდეგ მესამე, ანუ Z ასოთი. რადგანაც ასო A ინგლისურ ალფავიტში პირველი ასოა, ამიტომ საწყისი შეტყობინების მეორე ასო (H) იცვლება მის შემდეგ პირველი, ანუ I სოთი და ა.შ. მანამ, სანამ მთლიანი შეტყობინება ბოლომდე არ იქნება დაშიფრული. ანასტასიამ ცოტნეს უპასუხა: DUGOFXHO.

ქვემოთ ჩამოთვლილთაგან რომელია ანასტასიას პასუხი?

ა) ATEIGHT

ბ) ATTWELVE 
გ) ATTWENTY
დ) ATELEVEN
8. ქალაქის საავადმყოფოს ჩანაწერებში ყოველთვის ინახება პაციენტების პერსონალური მონაცემები, რომელთა საჯაროდ გამოქვეყნება არ შეიძლება. ერთხელ, საავადმყოფომ, მიმდინარე პერიოდში დაავადებების შესახებ გამოაქვეყნა ინფორმაცია და ზოგიერთი მონაცემი ცნობილი გახადა, ოღონდ პაციენტების გვარების გარეშე. მარცხენა ცხრილში სწორედ ამ ინფორმაციის ნაწილია ნაჩვენები. ამასთანავე, ქალაქის ერთ-ერთმა რაიონმა, საფოსტო ინდექსით 0101, რაიონული საკრებულოს რიგგარეშე არჩევნების დანიშვნის გამო, ამომრჩეველთა სია გამოაქვეყნა. ამ სიის ნაწილი, რომელიც მარტო პირველ იანვარს დაბადებულ ამომრჩევლებს შეიცავს, მარჯვენა ცხრილშია მოცემული.
	დაბ. თარიღი
	სქესი
	საფ. ინდექსი
	დაავადება
	
	დაბ. თარიღი
	სქესი
	სახელი, გვარი

	01/01/1974
	მამრობითი
	0102
	დიაბეტი
	
	01/01/1958
	მდედრობითი
	გიგა ქირია

	01/01/1976
	მამრობითი
	0101
	ღვიძლის დაავადება
	
	01/01/1976
	მამრობითი
	ზურა მინაძე

	01/01/1976
	მდედრობითი
	0103
	ფილტვის დაავადება
	
	01/01/1976
	მამრობითი
	დათო კაშია

	01/01/1976
	მდედრობითი
	0104
	კორონა
	
	01/01/1984
	მდედრობითი
	ანა კოპაძე

	01/01/1984
	მდედრობითი
	0105
	გულის დაავადება 
	
	01/01/1984
	მდედრობითი
	ინა თევზაძე

	01/01/1985
	მდედრობითი
	0106
	ფილტვის დაავადება
	
	01/01/1988
	მდედრობითი
	ნინო ქორიძე

	01/01/1987
	მდედრობითი
	0107
	კანის დაავადება
	
	01/01/1988
	მამრობითი
	რომან ერაძე

	01/01/1988
	მამრობითი
	0101
	დიაბეტი
	
	01/01/1988
	მდედრობითი
	იზა შავაძე

	01/01/1988
	მდედრობითი
	0101
	გრიპი
	
	01/01/1989
	მამრობითი
	გიგი ნავაძე


ამ ცხრილების საშუალებით ჩვენ შეგვიძლია ზუსტად დავადგინოთ მხოლოდ ერთი ადამიანი  (ამომრჩეველი) მარჯვენა ცხრილიდან, რომელიც ავადაა და ასევე შეგვიძლია მისი დაავადებაც კი გამოვიცნოთ. რომელი ეს ადამიანი?

ა) ზურა მინაძე

ბ) დათო კაშია

გ) რომან ერაძე
დ) იზა შავაძე
9. ანამ (7 წლის), ბექამ (8 წლის), აკაკიმ (9 წლის), დოდომ (10 წლის) და ელიკომ (11 წლის) შხაპუნა წვიმის შემდეგ გაჩენილ გუბურებში ხტომით გადაწყვიტეს გაერთონ. მათ გუბურები ერთმანეთთან მიწაზე დახატული ორნაირი სისქის (წვრილი და მსხვილი) ისრებით დააკავშირეს. შემდეგ გუბურების მარჯვნივ, ერთ სწორ ხაზზე განლაგებული, 1-დან 5-მდე რიცხვებით გადანომრილი მართკუთხა უჯრები დახატეს და ყველა მათგანი გუბურების მარცხნივ, ასევე  ერთ სწორ ხაზზე დადგა ისე, როგორც ქვემოთ, ნახაზზეა ნაჩვენები. 

მათი მიზანია გუბურებში გარკვეული წესით სათითაოდ ხტომის შემდეგ თითოეული მათგანი მარჯვნივ დახატული მართკუთხედებიდან ერთ-ერთში მოხვდეს. 
როცა ბავშვი გუბურაში ჩახტება, იგი იცდის, სანამ მეორე ბავშვიც არ ჩახტება იგივე გუბურაში. ამის შემდეგ მათ შორის უფროსი ხტება მსხვილი ისრით მითითებულ გუბურაში, ხოლო უმცროსი კი წვრილი ისრით მითითებულში. 

რა მიმდევრობით იქნებიან ბავშვები განლაგებული გადანომრილ მართკუთხა უჯრებში, როცა ყველა მათგანი გუბურების მარჯვენა მხარეს აღმოჩნდება? 

ა) 1 - ბექა, 2 - აკაკი, 3 - დოდო, 4 - ანა, 5 - ელიკო
ბ) 1 - ანა, 2 - დოდო, 3 - აკაკი, 4 - ბექა, 5 - ელიკო
გ) 1 - ბექა, 2 - დოდო, 3 - აკაკი, 4 - ანა, 5 - ელიკო
დ) 1 - აკაკი, 2 - ბექა, 3 - ანა, 4 - დოდო, 5 - ელიკო
10. სტანდარტული ზომების ქაღალდის ფურცლები მიიღება ქაღალდის ერთი დიდი A0 ფურცლისაგან (ზომებით: 1189 მმ x 841 მმ) ერთჯერ ან რამდენჯერმე მისი შუაზე გაკეცვით ისე, როგორც ეს ნახაზზეა ნაჩვენები. 

როცა A0-ს შუაზე გავკეცავთ, მივიღებთ ორ A1 ზომის ფურცელს. თუ A1-ს გავკეცავთ შუაზე, მივიღებთ ორ A2 ზომის ფურცელს და ა.შ.

მოცემული გვაქვს ქაღალდის რვა ფურცელი ზომებით: A1, A2, A3, A4, A5, A6, A7, A8.

საჭიროა 19 ცალი A8 ზომის სავიზიტო ბარათის დამზადება.

სავიზიტო ბარათების დამზადებისას არ გვსურს ზედმეტი ქაღალდის დახარჯვა და, ამიტომ, გვინდა გამოვიყენოთ მხოლოდ მთლიანი ფურცლები, ნარჩენების გარეშე.

რომელი მთლიანი ფურცლების გამოყენება დაგვჭირდება 19 ცალი A8 ზომის სავიზიტო ბარათის დასამზადებლად?
ა) A5, A6 და A8

ბ) A4, A7 და A8
გ) A3 და A7 

დ) A4 და A6
1

